
Bia a baibe hatt augehaltet soine burtzan

AFT YOUTUBE ZO
RETTA A ZUNG

et’s keep our roots alive
sono le parole d’ordi-
ne di Gbemisola Isimi,
la donna londinese di
origini nigeriane che ha
dato il via ad una piccola
rivoluzione per la salva-
guardia delle lingue di mi-
noranza in Africa.
1l suo progetto, il Creative
Tree Tu su Youtube, nato
all'inizio solo per insegna-
re la madrelingua Yoruba
ai suoi due bambini, & di-
ventato virale in pochissi-
mo tempo tanto da volerlo
estendere a moltissime
culture minoritarie del
continente, altrimenti in
pericolo.

Gbemisola Isimi, boda est lebet in
Inghiltéra, redet zuar soin zboa
khindar lai in Yoruba, a gantz
khlummana zung boma redet in Ni-
djéria - in Afrika - un boda, azpe alle
di zungmindarhaitn haiit zo tage, iz
na z’ sterba umbrémm si khint gere-
det lai fra biane un alte laiit. Gbemi-
sola, balse iz gest khlumma, hatt
geredet lai da sell zung.

’Z baibe est lebet in Eurdpa un soine
khindar bizzan bintsche nicht vodar
earde vodar muatar, no mindar vo
soinar muatarzung. Ma Gbemisola
bollat azta di khindar mang reng -
odar daz mindarste vorstian - dar
Yoruba zoa zo halta lente daz sell
bintsche boda no steat vo soine
burtzan, vort bait in Afrika. Vor vil
zait Gbemisola hatt gesiiacht um-

mar bobrall bia zo maga lirnen in
khindar soi zung ma 'z izta nia gest
eppaz bodar hatt gemakk helvan.
Alora, azpe in di pestn stordje, 'z bai-
be hatt detzidart zo tiiana n’alum-
ma. Ma nétt lai azpe bar mang
pensarn: in biane zait hattze auge-
lekk a sait aft internet, aft Youtube,
pitt ploaze sachandar geredet vo irn
selbart in soi muatar-zung: gespila,
libadarn, gesinga un bértar. Lai asd
soine khindar ham gemakk lirnen da
sell alt zung, dar Yoruba, spilante. “I
han gesekk ke moi diarndle, no vo
gantz khlumma, hattmar herta ge-
vorst moi iPad z’ schauga a di kart6-
ni un hatt herta gebdllt lisnen di
stordjela vor di khindar” khiitta Gbe-
misola. “Vor ditza - geatze viirsnen
zo kontara — hanne detzidart zo tiia-

na 6ffe a sait aft Youtube un zo lega-
da drau musik in moi muatarzung:
pittn gesinga di khindar lirnen vil
bortar, nétt lai baz sa bélln muanen
ma soi klang o”. Halit, antanto azpar
schraim, da sell sait aft Youtube bo-
da an earstn hettat gemocht lirnern
a zung in zboa khindar, iz khent ge-
sekk vo merar bar viirzekhtausankh
laiit vodar gantzan bélt. Allz ditza
machtaz vorstian ke azma bollt, a
zung makmase auhaltn pitt daz sell
boma hatt. Ma daz earst von alln
disa stordja machtaz gearn gloam ke
vor alle, biar Zimbarn un di tau-
sankhar zungmindarhaitn vodar
belt, a muatarzung iz di zung von
hertz, un vor ditza mochtmase herta
schiitzan un trang vir

A projekht zo macha khennen un nemparn vil kulturn zoa auzigla da natige Europa

ERASMUS+ "BRIDGES BETWEEN BORDERS"

a storia dei Cimbri e sempre

stata una storia di confine, di

frontiera sicuramente fino alla
prima guerra mondiale: negli
ultimi cent’anni di barriere ne sono
cadute molte, Luserna € stata cono-
sciuta e riconosciuta diventando una
meta di turismo sia a livello cultura-
le, linguistico che paesaggistico. Per
questo vogliamo raccontarvi una
storia di frontiera attuale, un “Ponte
tra Frontiere” oppure, nel suo titolo
originale, il progetto “Bridges Bet-
ween Borders” che ha coinvolto i ra-
gazzi dell'lstituto Comprensivo di
Folgaria Lavarone e Luserna in un
intreccio interculturale con tre Scuo-
le appartenenti all’Austria, all’Esto-
nia e alla Repubblica Ceca.

Di schual vo Lusérn iz oramai ge-
spert vo djardar, ma in di schual vo
Lavrou un Folgrait, boda gian
tnsarne djunge o, da zimbrische
kultur un zung iz no bichte, tanto ke
sa khemmen studjart in alle di klas-
si. Proprio vor is zimbarn dar Istitu-
to Comprensivo hatt augerichtet
disan projekht boda bill gian zo
khenna un zo darvéra alle di parti-
colarita vodar kultlr, zung vo viar
lentar von Beleschlant Osterraich,
Estonia un Tschekai.

Disar projekht iz ageheft vert, pitt
kontakte von djungen pitt internet,

zoa zo khennase pezzar un zo
khemma tschell. Alle di klassi von 10
fin 15 djar ham partecipart un alle di
djunge soin gest kontént un entu-
siasti zo darvéra natige lentar. Di
profesér ham pensart zo dividra in
gantz projekht in mearare toaln zoa
zo stimolara di studéntn, di zil soin:
khennen di usi un kostimi vo alln
un pensarn an logo; darvérn di mu-
sik un di strumenti musicali vo dise
lentar; stiachan di ricette un machan
an khlumman ricettario un an ka-
landardjo; liren a pizzle alle di
zungen un machan an khlumman
vocabolario.

Zo macha ditza alle di schualn ham
gearbatet selbart un dena hamsa ge-
macht vil viazi zoa zo giana zo
khenna di &ndam. In djenaro 2016
soinsase bokhént alle in Osterraich,
dena in madjo in Estonia, in di-
tzémbre in di Tschekai un est, in fe-
vraro, soinsa khent alle da aft {insar
hoachebene zoa zo khenna iinsar
zimbar earde.

Alle dise studéntn, pinn profesor
soin gestant von menta 20 von fe-
vraro fin attn sunta drau un, in disa
boch soinsa gant ummar atz Folgrait,
Lavrou un Lusérn. An earstn hamsa
gemacht laboratori pitt musik zoa zo
lira alle an uantzega kantzu, boda
aniaglana strofa iz khent gesunk in a
zung un dar ritornello iz gest in

inglese, da béltzung boda oramai alle
di djunge khennen gerécht; dena
hamsa gemacht vil sport attn snea
un ka Tria in di palestra zo krabla.
An tage soinsa gant atz Folgrait zo
hoara da unsar stordja in di djardar
von Groaz Belt Kriage un zo macha a
“caccia al tesoro”.

In lest tage di djungen soin khent
atz Lusérn o: sa ham gesek in Doku-
mentationszentrum, 'z Haus von

Priikk, gemacht 'z staigele “na in tritt
von Sambinélo” un provart zo khnop-
pla pinn baibar vodar Khnoppls-
chual vo Lusérn. Dena, an lestn
hamsa gesek se o in Martzo boda
hatt vorprennt.

Disa avventura iz gest schiimma vor
di djungen un vor di profesér o, boda
ham apprezzart tinsar hoachebene,
tnsar kultur un tinsar zung. Sichar
ditza bill soin an original un ambi-

zidsatar projekht boda bill lazzan
khennen fra se, di djungen un
intanto darvérn di stordja, di tradi-
tziéng un di kultur vo dise lentar.
Sperarbar ke, azpe disan, bartnda
khemmen gemacht vil andre schiim-
mane projekhte boda machan khen-
nen un stian in kompagnia di khin-
dar un di djunge.

Daniel von Poléz

Lai vert saitma khent zo darvéra ke, in libar ,Lettere di prigionieri di guerra italiani: 1915-1918“ von
Prof. Leo Spitzer, steata drinn a lettar geschribet azpe biar vor hundart djar!

SAIBAR NO GUAT ZO SCHRAIBA NA LETTAR?

ar libar von Prof. Leo Spitzer

iz khent auzgedrukht mearar

vert, da earst botta atz tai-
tsch ’z djar 1921 (Italienische Kriegsge-
fangenenbriefe, Bonn: Hanstein, 1921)
un in Beleschlant zboa vert pinn titl
JLettere di prigionieri di guerra italiani:
1915-1918“ (Ed.: Bollati Boringhieri,
1976; Ed.: Il Saggiatore, 2016). Lai vert
saitma khent zo darvéra ke in libar
steata drinn a lettar geschribet azpe
biar vor hundart djar! Di lettar (odar
kartolina), iz khent geschribet du-
rante in earst bélt kriage von ar lu-
sérnaren bo da iz gest profuga a

Schwaden in Boemia un hatt ge-
schribet inar lusérnaren bo da iz ge-
st a Firenze. 'Z lant Schwaden iz gest
untar in Reich un in ta’ vo haiit hoa-
stz Svadov un steat in di Tschekai.

Di kartolina heft a asé:

Cara A.

1 machas bissan che bior alle stian gere-
cht on 0s6 sperarbar von aiich o. Balda
dar A. is partirt vo dd issar gant gerade
catria, on zem chatar gevuntet Sp. o.
Dunque seandre Zboa sain cherta gebest
potnandar ......On se sogetarn sraiba ma

de cartolin gian fin bo da is la censura
on dopo sem formarn sase....

..... Da noi tutti saluti e baci specialmente
da A. e P. aff vostra C.

Von sell biane bo da iz khent ge-
schribet, vorsteatma ke sa vor
hundart djar soinda khent gentitz vil
bortar atz belesch. 'Z soinda gest
khummane regln zo schraiba, ma,
ma vorstéat allz. Ber 'z hatta ge-
schribet hatt geniitzt a "z" in bort
"zem" asé azpe ma niitzt in ta' vo
halit pittn naling regln vo dar
grammatica.

Ma in ta' vo haiit saibar no guat zo
schraiba na lettar? 'Z iz a baila ke i
vorsmarz! In ar botta, benn moi no-

na iz gest a diarn, hatma herta ge-
schribet vil. Benn a pua hatt gepualt
inar diarn hattarar geschribet gearn;
azta ummandar iz gant soldado
hattar geschribet alle bochan un di
pualen iz hérta gest sémm zo paita
azta rif di post un benn 'z izzar gerift
'z lettarle izzese gelekk in an kan-
toule un gelest un bidar gelest pinn
hertz bo da hatt gemeékket starch. In
ta' vo haiit gloabe ke palle ventma
njanka nemeéar zo khoava di kart zo
schraiba, umbrémm di lalt soinse
vorgezzt bi ma tiiat. 'Z iz allz au pa
telefoni bo ma drukht ploaz botiila

un iz lai getant ...
gantze pefeldar.

Di kartolina vo vor hundart djar iz
khent gevuntet un matmase lesan
no est, ma allz daz sell bo bar
schraim pinn computer odar pinn
telefono in social network un att
whatsapp bart gian vorlort? I gloabe
ke baz da ham khatt di altn Rémar
"verba volant, scripta manent" (ren
flattart, schraim steat) in ta’ vo haiit
varlért neméar, baz ma schraibet o,
flattart vort.

